
सोमवार, 12 दिसम्‍बर, 2016/21 अग्रहायण, 1938 (शक)
सड़कों के किनारे वृक्षारोपण
2988. श्री बी. के. हरिप्रसाद: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) कुल कितनी किलोमीटर सड़कों पर वृक्षारोपण किया जाएगा और गैर-सरकारी संगठनों, फर्मों द्वारा ऐसा वृक्षारोपण कहां किया जाएगा; 

(ख) प्रत्‍येक वृक्षारोपण पर कितनी औसत लागत आएगी और इसके अनुरक्षण पर कितनी औसत लागत आएगी; और  

(ग) किस मौसम में यह वृक्षारोपण किया जाएगा? 

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) : वृक्षारोपण सभी राजमार्ग विकास परियोजनाओं का भाग है। सड़क परिवहन और राजमार्ग मंत्रालय ने समुदाय, किसानों, निजी क्षेत्र, गैर-सरकारी संगठनों और सरकारी संस्‍थानों की सहभागिता से राजमार्ग कोरीडोरों की हरियाली को बढ़ावा देने के लिए हरित राजमार्ग (वृक्षारोपण, प्रत्‍यारोपण, सौंदर्यीकरण और अनुरक्षण) नीति, 2015 का भी शुभारंभ किया है। पौधारोपण का कार्य सामान्‍यत: सिविल-कार्यों का पूर्णत: समापन हो जाने के पश्‍चात् ही किया जाता है।
(ख) : वृक्षारोपण एक अत्‍यंत स्‍थल-विशिष्‍ट और प्रजाति-विशिष्‍ट कार्य होता है। इसकी औसत लागत की गणना नहीं की गई है।
(ग) : पौधारोपण सामान्‍यत: मानसून के दौरान किया जाता है। तथापि,पौधारोपण का कार्य, स्‍थल स्‍थितियों और सिंचाई सुविधाओं की उपलब्‍धता सहित विभिन्‍न कारकों पर निर्भर करते हुए गैर-मानसून मौसमों के दौरान भी किया जाता है।

